
ТЕКОВНИ И ПЛАНИРАНИ ПРОЕКТИ

СТР. 1

 ВО ПОСЕТА НА ОПШТИНА КАВАДАРЦИ БЕШЕ ПРЕМИЕРОТ ХРИСТИЈАН МИЦКОСКИ КАДЕ СЕ ИНФОРМИРАШЕ ЗА 
НАПРЕДОКОТ НА ВАЖНИ ИНФРАСТРУКТУРНИ И СПОРТСКИ ПРОЕКТИ ВО НАШАТА ОПШТИНА.
-  МОСТ ПРЕКУ ЛУДА МАРА ДО С. МАРЕНА – ВОВЕДЕН ВО РАБОТА, ФИНАНСИРАН ОД МИНИСТЕРСТВОТО ЗА ТРАНС-
ПОРТ СО 12 МИЛИОНИ ДЕНАРИ.
- РЕКОНСТРУКЦИЈА НА РЕГУЛИРАНО РЕЧНО КОРИТО ОД МОСТ ВИДЕО СМИЛЕВСКИ ДО СЕВЕРЕН БУЛЕВАР 
– СЕ ПУШТА ВО УПОТРЕБА, ФИНАНСИРАНА ОД ВПР И ОПШТИНА КАВАДАРЦИ, ВКУПНО 52 МИЛИОНИ ДЕНАРИ.
- ФЕКАЛЕН КОЛЕКТОР ОПИТНО ПОЛЕ – УВИД ВО ТЕКОВНИ АКТИВНОСТИ, ФИНАНСИРАН ОД МИНИСТЕР-
СТВОТО ЗА ЖИВОТНА СРЕДИНА СО 9,3 МИЛИОНИ ДЕНАРИ.
КАВАДАРЦИ ПРОДОЛЖУВА ДА РАСТЕ И СЕ РАЗВИВА СО ПРОЕКТИ КОИ ЈА ПОДОБРУВААТ ИНФРАСТРУКТУРАТА, 
СПОРТОТ И КВАЛИТЕТОТ НА ЖИВОТ НА ГРАЃАНИТЕ! 

БЛЕСКА НОВИОТ ДЕЛ ОД КЕЈОТ НА РЕКАТА ЛУДА МАРА!
СО РАДОСТ ОБЈАВУВАМЕ ДЕКА НОВИОТ ДЕЛ ОД КЕЈОТ НА 
РЕКАТА ЛУДА МАРА, НА ПОТЕГОТ ОД БУЛЕВАР ВИДОЕ СМИЛЕВ-
СКИ ДО СЕВЕРЕН БУЛЕВАР, Е ПУШТЕН ВО УПОТРЕБА!
ПРЕТХОДНО НАЈЗАПУШТЕНИОТ ДЕЛ ОД НАШИОТ ГРАД СЕГА 
ДОБИ ПРЕКРАСНО ПРОДОЛЖЕНО ШЕТАЛИШТЕ, СО НОВО 
УЛИЧНО ОСВЕТЛУВАЊЕ И СОВРЕМЕНА УРБАНА ОПРЕМА, СОЗ-
ДАВАЈЌИ ПРОСТОР КАДЕ ШТО СИТЕ МОЖЕМЕ ДА УЖИВАМЕ ВО 
ПРОШЕТКИ, ОДМОР И УБАВИ МОМЕНТИ ПОКРАЈ РЕКАТА.
ПРИЈАТНО ШЕТАЊЕ И УБАВИ МИГОВИ НА ЛУДА МАРА!



ТЕКОВНИ И ПЛАНИРАНИ ПРОЕКТИ

СТР. 2

 ЗИМСКАТА СЛУЖБА ПРИ Ј.П. КОМУНАЛЕЦ 
КАВАДАРЦИ ЗАПОЧНА СО РАБОТА!
ВО НАСОКА НА БЕЗБЕДНО И НЕПРЕЧЕНО 
ОДВИВАЊЕ НА СООБРАЌАЈОТ ВО ЗИМСКИ 
УСЛОВИ, НА ТЕРЕН СЕ АНГАЖИРАНИ 3 ВОЗИЛА
- ЕДНО ВОЗИЛО Е АКТИВНО НА ПОД-
РАЧЈЕТО НА ГРАД КАВАДАРЦИ
- ВТОРО ВОЗИЛО РАБОТИ НА РЕЛАЦИЈА 
ДРЕНОВО – БЕГНИШТЕ – РЕСАВА – ШИВЕЦ
- ТРЕТО ВОЗИЛО Е РАСПОРЕДЕНО ПО 
БОШАВИЈАТА, НА ПРАВЕЦ СТРАГОВО-ЧЕМЕР-
СКО-БОХУЛА

 ПОКРАЈ СЛАБИТЕ ПРИРОДНИ ВРНЕЖИ, ВО СКИ-ЦЕНТАРОТ МИХАЈЛО-
ВО ЗАПОЧНА ПРОЦЕСОТ НА ПРОИЗВОДСТВО НА ВЕШТАЧКИ СНЕГ, СО 
ШТО ОФИЦИЈАЛНО СЕ ИНТЕНЗИВИРААТ АКТИВНОСТИТЕ ЗА ПОДГО-
ТОВКА НА СКИ-СТАЗАТА ЗА ПРЕТСТОЈНАТА ЗИМСКА СЕЗОНА. НАДЛЕЖ-
НИТЕ СЛУЖБИ КОНТИНУИРАНО РАБОТАТ НА ТЕРЕН, СЛЕДЕЈЌИ ГИ 
ВРЕМЕНСКИТЕ УСЛОВИ И ПРИМЕНУВАЈЌИ ГИ СИТЕ ПОТРЕБНИ 
ТЕХНИЧКИ МЕРКИ ЗА ОБЕЗБЕДУВАЊЕ КВАЛИТЕТНИ И БЕЗБЕДНИ 
УСЛОВИ ЗА СКИЈАЊЕ.

ИЗГРАДБА НА НОВ МОСТ ПРЕКУ ЛУДА МАРА – С. 
МАРЕНА!
ПРОЕКТОТ ЗА МОСТОТ ПРЕКУ РЕКАТА ЛУДА МАРА Е 
ВОВЕДЕН ВО РАБОТА, СО ФИНАНСИСКА ПОДДРШКА 
ОД МИНИСТЕРСТВОТО ЗА ТРАНСПОРТ ВО ИЗНОС ОД 
12 МИЛИОНИ ДЕНАРИ. 
НОВИОТ МОСТ ЌЕ РАСПОЛАГА СО:
- ДВЕ КОЛОВОЗНИ ЛЕНТИ
- ТРОТОАР ОД ДВЕТЕ СТРАНИ
- ВКУПНА ШИРИНА ОД 8,5 МЕТРИ
СО ОВОЈ ПРОЕКТ СЕ ПОДОБРУВА БЕЗБЕДНОСТА И СЕ 
УНАПРЕДУВА ПАТНАТА ИНФРАСТРУКТУРА ВО ОВОЈ 
ДЕЛ ОД ОПШТИНАТА.



ТЕКОВНИ И ПЛАНИРАНИ ПРОЕКТИ
 ЗИМСКАТА СЛУЖБА ДО ДОЦНА НАВЕЧЕР, КОН-
ТИНУИРАНО ВРШИ ПОСОЛУВАЊЕ И ОДРЖУ-
ВАЊЕ НА ПОВЕЌЕ ПАТНИ ПРАВЦИ СО ЦЕЛ 
ОБЕЗБЕДУВАЊЕ ПОБЕЗБЕДНИ УСЛОВИ ЗА 
СООБРАЌАЈ.
ПОСОЛЕНИ СЕ ПАТНИТЕ ПРАВЦИ СТРАГОВО, 
ЧЕМЕРСКО И БОХУЛА, А ДОПОЛНИТЕЛНО БЕА 
ОПФАТЕНИ И ПРАВЦИТЕ БОЈАНЧИШТЕ И ВИТА-
ЧЕВО. 

 СЕ ОТВОРИ СЕЗОНАТА НА МИХАЈЛОВО!
ВО ФУНКЦИЈА БЕА ДВЕТЕ СТАЗИ – МАЛАТА 
СТАЗА СО ТЕПИХ-ЛИФТ, ПОГОДНА ЗА ПОЧЕТНИ-
ЦИ И НАЈМЛАДИТЕ, КАКО И ГОЛЕМАТА СТАЗА 
„МАКЕДОНИЈА“ ЗА СИТЕ ЉУБИТЕЛИ НА ЗИМ-
СКИТЕ СПОРТОВИ.

СТР. 3

 ИЗВРШЕН УВИД ВО ПРИЕМОТ НА ДЕЛ ОД ОПРЕМАТА ЗА 
ГРАДИНКАТА ВО СЕЛО СОПОТ, ОБЕЗБЕДЕНА ОД МИНИСТЕР-
СТВОТО ЗА СОЦИЈАЛНА ПОЛИТИКА, ДЕМОГРАФИЈА И 
МЛАДИ, ВО РАМКИ НА ВТОРИОТ ПРОЕКТ ЗА ПОДОБРУВАЊЕ 
НА СОЦИЈАЛНИТЕ УСЛОВИ. УВИДОТ Е РЕАЛИЗИРАН СО ЦЕЛ 
ПОДГОТОВКА ЗА ОТВОРАЊЕ НА ГРАДИНКАТА, ОД СТРАНА НА 
ДИРЕКТОРКАТА И РАКОВОДИТЕЛОТ НА СЕКТОРОТ ЗА ОБРА-
ЗОВАНИЕ И СПОРТ.



СТР. 4

ТЕКОВНИ И ПЛАНИРАНИ ПРОЕКТИ

 ГРАДОНАЧАЛНИКОТ НА ОПШТИНА КАВАДАРЦИ ГИ ИЗВЕСТУВА СИТЕ ГРАЃАНИ КОИ (КАКО ИМАТЕ-
ЛИ НА БЕСПРАВНИ ОБЈЕКТИ КОИ СЕ ИЗГРАДЕНИ НА ПОДРАЧЈЕТО НА ЕДИНИЦАТА НА ЛОКАЛНАТА 
САМОУПРАВА), ИМААТ ПОДНЕСЕНО БАРАЊЕ ЗА УТВРДУВАЊЕ НА ПРАВЕН СТАТУС НА БЕСПРАВНИ 
ОБЈЕКТИ ИЛИ НИВНИ ДЕЛОВИ СОГЛАСНО ЗАКОНОТ ЗА ПОСТАПУВАЊЕ СО БЕСПРАВНО ИЗГРАДЕНИ 
ОБЈЕКТИ, А ЗА КОИ СЕУШТЕ НЕ Е ДОНЕСЕНО РЕШЕНИЕ ЗА УТВРДУВАЊЕ НА ПРАВЕН СТАТУС НА 
БЕСПРАВЕН ОБЈЕКТ ПОРАДИ НЕКОМПЛЕТНОСТ НА БАРАЊЕТО, ИСТИТЕ ТРЕБА ГО ДОПОЛНАТ СО 
БАРАНИТЕ ДОКАЗИ И ДА ГО ДОСТАВАТ ВО ОПШТИНА КАВАДАРЦИ, СЕКТОР ЗА УРБАНИЗАМ, КОМУ-
НАЛНИ ДЕЈНОСТИ, СООБРАЌАЈ И ЗАШТИТА НА ЖИВОТНАТА СРЕДИНА, БИДЕЈЌИ ВАЖНОСТА НА 
ЗАКОНОТ ИЗМИНУВА ЗАКЛУЧНО СО 04.03.2026 ГОДИНА.

 ЗАВРШИ ИЗГРАДБАТА НА ФЕКАЛНА КАНАЛИЗА-
ЦИЈА НА УЛ. ,,БЕЛ КАМЕН''. СО ФИНАНСИСКА КОН-
СТРУКЦИЈА ОД 860.000 ДЕНАРИ И ДОЛЖИНА ОД 
160 МЕТРИ, ОВОЈ ПРОЕКТ ЗНАЧАЈНО ЌЕ ГО ПОДО-
БРИ КВАЛИТЕТОТ НА ЖИВОТОТ ВО НАСЕЛБАТА И 
ЌЕ ГО РЕШИ ДОЛГОГОДИШНИОТ ПРОБЛЕМ СО 
КАНАЛИЗАЦИЈАТА ЗА СИТЕ ЖИТЕЛИ.

 ЗАВРШИ ПРОЕКТОТ ЗА НАМАЛУВАЊЕ НА ЗАГУБА НА ВОДА СО 2000 
ВОДОМЕРИ ОБЕЗБЕДЕНИ ОД СТРАНА НА МИНИСТЕРСТВОТО ЗА 
ЖИВОТНА СРЕДИНА, А СО ОПШТИНА КАВАДАРЦИ КАКО ОФИЦИЈА-
ЛЕН НАРАЧАТЕЛ.
- МОНТАЖАТА НА ВОДОМЕРИТЕ СЕ СПРОВЕДУВАШЕ СОГЛАСНО ПРЕТ-
ХОДНО ИЗРАБОТЕНА ТЕРЕНСКА АНАЛИЗА И СТРАТЕГИЈА, ИЗГОТВЕНА 
ОД Ј.П. КОМУНАЛЕЦ КАВАДАРЦИ. ЦЕЛТА Е ПРЕЦИЗНО И ПРАВИЛНО 
ПОСТАВУВАЊЕ НА УРЕДИТЕ ВО РЕОНИТЕ КАДЕ ШТО Е ТОА НАЈНЕОП-
ХОДНО. СО ОВАА АКТИВНОСТ, ОПШТИНА КАВАДАРЦИ ПРАВИ ЗНА-
ЧАЕН ЧЕКОР КОН УНАПРЕДУВАЊЕ НА ВОДОВОДНИОТ СИСТЕМ И 
ПОЕФИКАСНО УПРАВУВАЊЕ СО ВОДНИТЕ РЕСУРСИ, ВО ИНТЕРЕС НА 
ГРАЃАНИТЕ И ЗАШТИТАТА НА ЖИВОТНАТА СРЕДИНА.



ТЕКОВНИ И ПЛАНИРАНИ ПРОЕКТИ

СТР. 5

 ИЗГРАДБА НА НОВ ОБЈЕКТ ВО РАМКИ НА СПОРТСКИ ЦЕНТАР ,,ЈАСМИН�� КАВАДАРЦИ 
- СО ИЗГРАДБАТА НА СПОРТСКИОТ ЦЕНТАР „ЈАСМИН“ ВО КАВАДАРЦИ, КОЈ ЗАПОЧНА ВО ДЕВЕДЕСЕТИ-
ТЕ ГОДИНИ, НАШАТА СПОРТСКА ИНФРАСТРУКТУРА ДОБИ ЗНАЧАЕН ИМПУЛС И ДОЛГО ВРЕМЕ ОВДЕ СЕ 
ОДВИВАА НАТПРЕВАРИ, ТРЕНИНЗИ И ГОЛЕМИ СПОРТСКИ НАСТАНИ.
НО, ДЕЛОТ ОД ПРОСТОРОТ КАДЕ ТРЕБАШЕ ДА СЕ ИЗГРАДИ ДОГРАДБА И ДОЛГО ВРЕМЕ БЕШЕ 
ЗАПУШТЕН – БЕЗ НИКАКВА РЕАЛИЗАЦИЈА И СО ИЗГЛЕД НА НАПУШТЕНО МЕСТО ДОЈДЕ МОМЕНТОТ 
КОНЕЧНО ДА ПРЕРАСНЕ ВО НОВ, МОДЕРЕН СПОРТСКИ ОБЈЕКТ ВО РАМКИТЕ НА СПОРТСКИОТ ЦЕНТАР 
„ЈАСМИН“!
ЗАПОЧНУВА ИЗГРАДБАТА НА ОВОЈ ОБЈЕКТ НА ПОВРШИНА ОД 1.000 М² ВО ОСНОВА, СО ПОДРУМ, ПРИ-
ЗЕМЈЕ И КАТ, КАДЕ ЌЕ ИМА:
- КУГЛАНА
- САЛА ЗА ГИМНАСТИКА
- 7 АПАРТМАНИ ЗА СМЕСТУВАЊЕ НА СПОРТИСТИ НА ГОРНИОТ КАТ
ПРОЕКТОТ Е СО ФИНАНСИСКА КОНСТРУКЦИЈА ОД 118.000.000 ДЕНАРИ, ЦЕЛОСНО ПРЕКУ ВЛАДА – 
ВТОР ПОВИК, И ПРЕТСТАВУВА ГОЛЕМ ЧЕКОР НАПРЕД ЗА СПОРТОТ И РАЗВОЈОТ НА НАШИОТ ГРАД!
- КАВАДАРЦИ СТАНУВА СЕ ПОАКТИВЕН, МОДЕРЕН И СПОРТСКИ ОРИЕНТИРАН ГРАД! 

ЗАВРШИ ИЗГРАДБАТА НА ФЕКАЛНА КАНАЛИЗАЦИЈА НА УЛ. ,,БЕЛ КАМЕН''.СО ФИНАНСИСКА КОНСТРУК-
ЦИЈА ОД 860.000 ДЕНАРИ И ДОЛЖИНА ОД 160 МЕТРИ, ОВОЈ ПРОЕКТ ЗНАЧАЈНО ЌЕ ГО ПОДОБРИ КВАЛИ-
ТЕТОТ НА ЖИВОТОТ ВО НАСЕЛБАТА И ЌЕ ГО РЕШИ ДОЛГОГОДИШНИОТ ПРОБЛЕМ СО КАНАЛИЗАЦИЈАТА 
ЗА СИТЕ ЖИТЕЛИ.



СТР. 6

ТЕКОВНИ И ПЛАНИРАНИ ПРОЕКТИ

 НОВО УЛИЧНО ОСВЕТЛУВАЊЕ НА УЛ. ,,ДОНЕ ПОПОВ
ЗАМЕНЕТИ СЕ 13 ПОСТОЕЧКИ LED СВЕТИЛКИ СО МОЌНОСТ ОД 30 W, ОД ПОСТАРА ГЕНЕРА-
ЦИЈА, СО 13 НОВИ LED СВЕТИЛКИ ОД ПОСЛЕДНА ГЕНЕРАЦИЈА СО МОЌНОСТ ОД 43 W, КОИ 
ОБЕЗБЕДУВААТ ПОДОБРА ОСВЕТЛЕНОСТ И ПОГОЛЕМА ЕНЕРГЕТСКА ЕФИКАСНОСТ.
НОВИТЕ СВЕТИЛКИ СЕ НАБАВЕНИ ПРЕД НЕКОЛКУ ГОДИНИ И ПРЕТХОДНО БЕА ПОСТАВЕНИ 
НА ВОЗДУШНАТА МРЕЖА, КОЈА МИНАТАТА ГОДИНА БЕШЕ ЗАМЕНЕТА СО ПОДЗЕМНА 
МРЕЖА. СО ОВАА ПРОМЕНА, ЗНАЧИТЕЛНО СЕ ПОДОБРУВА КВАЛИТЕТОТ И БЕЗБЕДНОСТА 
НА ОСВЕТЛУВАЊЕТО НА УЛИЦАТА.

 ВО ПРОСТОРИИТЕ НА ЛОКАЛНАТА САМОУПРАВА, ВО РАМКИ НА НАЈАВЕНИОТ ЈАВЕН ПОВИК ЗА 
ПОДДРШКА НА ГРАЃАНСКИТЕ ОРГАНИЗАЦИИ ВО СОРАБОТКА СО УНДП СЕ ОРГАНИЗИРАШЕ УШТЕ 
ЕДНА ЈАВНА СРЕДБА СО НЕВЛАДИНИОТ СЕКТОР НА КОЈА СЕ УТВРДИЈА ПРИОРИТЕТНИТЕ ОБЛАСТИ 
КОИ ЌЕ БИДАТ ОПФАТЕНИ ВО ОВОЈ ПОВИК.
СИТЕ ГРАЃАНСКИ ОРГАНИЗАЦИИ ЌЕ БИДАТ НАВРЕМЕНО ИНФОРМИРАНИ ЗА СЛЕДНИТЕ АКТИВНО-
СТИ.

 ВО ЗАВРШНА ФАЗА Е РЕКОНСТРУКЦИЈАТА НА КОЛЕКТОРОТ НА ЛЕВАТА СТРАНА ОД РЕКАТА ЛУДА МАРА 
– НА ПОТЕГОТ ОД БУЛЕВАР „ВИДОЕ СМИЛЕВСКИ“ ДО СЕВЕРЕН БУЛЕВАР, ВО ДОЛЖИНА ОД 700 МЕТРИ, 
СО ПОСТАВУВАЊЕ КОРУГИРАНИ ЦЕВКИ Ф1000 НОСИ ТРАЈНО РЕШЕНИЕ ЗА КОЛЕКТОРСКИОТ СИСТЕМ 
ЗА СЛЕДНИТЕ 50 ГОДИНИ. ОВА ЗНАЧИ ПОУРЕДЕНА ИНФРАСТРУКТУРА И ПОДОБРИ УСЛОВИ ЗА СИТЕ 
ЖИТЕЛИ.
- РАБОТИТЕ ГИ ИЗВЕДУВА ФИРМАТА „ГРАДБА ПРОМЕТ“, ВО РАМКИ НА ПРОЕКТОТ ФИНАНСИРАН ПРЕКУ 
ЗАЕМ ОД УНГАРИЈА ВО ВИСИНА ОД 9 МИЛИОНИ ДЕНАРИ ПРЕКУ ВЛАДАТА НА РМ.



ТЕКОВНИ И ПЛАНИРАНИ ПРОЕКТИ

СТР. 7

 ВО ЗАВРШНА ФАЗА Е ПРОЕКТОТ ВРЕДЕН 1 МИЛИОН ЕВРА – ФИНАНСИРАН ОД МИНИСТЕРСТВОТО ЗА 
ЖИВОТНА СРЕДИНА И ПРОСТОРНО ПЛАНИРАЊЕ И ЛОКАЛНАТА САМОУПРАВА - ПОСТАВУВАЊЕНА 
НОВА ВОДОВОДНА И КАНАЛИЗАЦИОНА МРЕЖА ВО ДОЛЖИНА ОД 6,4 КИЛОМЕТРИ ВО МЕСНОСТА 
МОКЛИШТЕ, КАКО И РЕЗЕРВОАР СО КАПАЦИТЕТ ОД 150 М³. СО ОВА СЕ ОБЕЗБЕДУВА СТАБИЛЕН И 
КВАЛИТЕТЕН СИСТЕМ ЗА ВОДОСНАБДУВАЊЕ И КАНАЛИЗАЦИЈА ЗА ЖИТЕЛИТЕ, НО И ЗА ОКОЛУ 400 
НОВИ ВИКЕНД КУЌИ ШТО ЌЕ НИКНАТ ВО ОВАА НАСЕЛБА.
ОПШТИНА КАВАДАРЦИ ПРОДОЛЖУВА ДА ИНВЕСТИРА ВО МОДЕРНА КОМУНАЛНА ИНФРАСТРУКТУРА 
И ПОДОБРУВАЊЕ НА КВАЛИТЕТОТ НА ЖИВОТ.

ЈП „КОМУНАЛЕЦ“ КАВАДАРЦИ РЕАЛИЗИРАШЕ ПОВЕЌЕ АКТИВНОСТИ НА ТЕРЕН:
-  САНИРАН ДЕФЕКТ НА УЛ. „АВАЛА“
-  СРЕДЕН ПРОКОП КАЈ ,,БРАЌА ЏУНОВИ
-  РЕДЕЊЕ БЕКАТОН-КOЦКИ НА УЛ. „ЕЛПИДА КАРАМАНДИ“ КАЈ МУЗИЧКОТО УЧИЛИШТЕ
-  ПОСТАВЕНА НОВА ВОДОВОДНА И КАНАЛИЗАЦИОНА 
ИНСТАЛАЦИЈА НА УЛ. „25 МАЈ“ ПОМЕЃУ ПОТПОРНИТЕ 
ЅИДОВИ
-  ПОСТАВЕНИ НОВИ ПЛОВАЦИ НА ПРЕКИДНИТЕ 
КОМОРИ КАЈ „ЈУГО КОМЕРЦ“ И НА ЛИНИЈАТА ЗА ВОЗАР-
ЦИ.
ПРОДОЛЖУВАМЕ СО КОНТИНУИРАНА РАБОТА ЗА УНА-
ПРЕДУВАЊЕ НА КОМУНАЛНАТА ИНФРАСТРУКТУРА ВО 
КАВАДАРЦИ.

УБАВОТО СОНЧЕВО ВРЕМЕ ВО ПРИЛОГ ЗА ХОРТИКУЛТУРНО УРЕДУВАЊЕ. 
СЕ ВРШИ ПОСАДУВАЊЕ НА ЦВЕЌЕ ВО ПАРКОТ СТРАШО ПИНЏУР, ПОСА-
ДУВАЊЕ НА ДРВА НА БУЛЕВАРИТЕ "МАКЕДОНИЈА" И "ВЕЉКО ВЛАХОВИЌ", 
НАСЕЛБА БЕЛ КАМЕН И УЛ." БЛАЖО АЛЕКСОВ".

СЛУЖБИТЕ НА Ј.П. КОМУНАЛЕЦ КАВАДАР-
ЦИ КОНТИНУИРАНО РАБОТАТ КОГА Е ВО 
ПРАШАЊЕ ХОРТИКУЛТУРНОТО УРЕДУ-
ВАЊЕ КАКО И ОДРЖУВАЊЕТО НА СИТЕ 
ЗЕЛЕНИ ПОВРШИНИ.

СТР. 8

СКИ ЦЕНТАР МИХАЈЛОВО  ВИСТИНСКО МЕСТО ЗА УЖИВАЊЕ.
МНОГУ ПОСЕТИТЕЛИ СЕ РЕКРЕИРААТ НА ЧИСТ ВОЗДУХ ВО ВИСТИНСКА ЗИМСКА ИДИЛА. 
ГРАДОНАЧАЛНИКОТ МИТКО ЈАНЧЕВ ЗАЕДНО СО ПРЕТСЕДАТЕЛОТ НА СОВЕТ НА ОПШТИНА КАВАДАРЦИ 
СТОЈАНЧЕ РАМОВ ИСТО ТАКА БЕА ВО ПОСЕТА НА СКИ ЦЕНТАР МИХАЈЛОВО.

 ВО ЗАВРШНА ФАЗА Е ДНЕВНИОТ ЦЕНТАР ЗА ЛИЦА СО ТЕЛЕСНА ИЛИ МЕНТАЛНА ПОПРЕЧЕНОСТ КОЈ 
ЌЕ РАСПОЛАГА СО КАПАЦИТЕТ ОД 40 КОРИСНИЦИ. ВКУПНАТА ПРОЦЕНЕТА ВРЕДНОСТ НА ПРОЕКТОТ 
Е 40.856.910 ДЕНАРИ.
ОВОЈ ОБЈЕКТ Е ИНСПИРАЦИЈА И ПОТТИК ЗА УШТЕ ПОГОЛЕМА ПОДДРШКА И ИНКЛУЗИЈА НА 
ЛИЦАТА СО ТЕЛЕСНА ИЛИ МЕНТАЛНА ПОПРЕЧЕНОСТ ВО НАШАТА ОПШТИНА!

 ВРНЕЖИТЕ ОД СНЕГ ВО НАШАТА ОПШТИНА БЕА НАЈИЗРАЗЕ-
НИ ВО РИДСКО ПЛАНИНСКИОТ ДЕЛ И ТОА НА ВИСОРАМНИ-
НАТА ВИТАЧЕВО И ВО БОШАВИЈАТА И ПОДКОЖУВЈЕТО.
ОД РАНО УТРО НАДЛЕЖНАТА СЛУЖБА НА ОПШТИНАТА 
ЗАДОЛЖЕНА ЗА ЗИМСКО ОДРЖУВАЊЕ ИЗЛЕГОА НА ТЕРЕН ЗА 
РАСЧИСТУВАЊЕ НА ЛОКАЛНИТЕ ПАТНИ ПРАВЦИ КОИ БЕА 
ЗАФАТЕНИ ОД СНЕЖНОТО НЕВРЕМЕ.
СЛУЖБИТЕ НА ТЕРЕН ИНТЕРВЕНИРААТ СО ТРИ КАМИОНИ. 
СИТЕ ПАТНИ ПРАВЦИ СЕ ОСПОСОБЕНИ ЗА СООБРАЌАЈ ВО 
ЗИМСКИ УСЛОВИ.
ИСЧИСТЕНИ СЕ ПАТНИТЕ ПРАВЦИ ДО ПОГОЛЕМИТЕ СЕЛА 
БЛИЗУ ГРАДОТ, А ВО МОМЕНТОТ СЕ ЧИСТАТ И СИТЕ ПАТНИ 
ПРАВЦИ КОН БОШАВИЈАТА И ПОДКОЖУВЈЕТО.



СТР. 9

 СКИ ЦЕНТАР МИХАЈЛОВО Е НАШИОТ ДИЈАМАНТ. ПАТЕКИ 
ПОКРИЕНИ СО МНОГУ СНЕГ. ОД ДЕНЕС ОЧЕКУВАМЕ МНОГУ 
ПОСЕТИТЕЛИ КОИ ЌЕ УЖИВААТ НА ЧИСТ ВОЗДУХ, ТОПЛИ 
ОБРОЦИ И ПИЈАЛОЦИ, ЗИМСКИ РАДОСТИ, БЕЗГРИЖНИ И 
НЕЗАБОРАВНИ МОМЕНТИ, ЗИМСКА АВАНТУРА. ЕТЕ ЗОШТО 
ТРЕБА ДА СЕ УПАТИТЕ КОН ПРЕУБАВИОТ ТИКВЕШКИ КРАЈ.
ДАЛИ СТЕ ПОДГОТВЕНИ ЗА ТОПЛИНАТА И ШАРМОТ НА СКИ 
ЦЕНТАР ,,МИХАЈЛОВО,,.

 НОВ МОДЕРЕН БИО ПАЗАР ВО КАВАДАРЦИ – ИНВЕСТИЦИЈА ВО ЗДРАВЈЕТО, ЗЕМЈОДЕЛИЕТО И 
ЛОКАЛНИОТ РАЗВОЈ.
ВАКВИОТ ПАЗАР ЌЕ БИДЕ ПРВ ОД ВАКОВ ВИД ВО ТИКВЕШКИОТ РЕГИОН, ИНВЕСТИРАМЕ ВО 
ЗДРАВЈЕТО, ЗЕМЈОДЕЛИЕТО И ЛОКАЛНИОТ РАЗВОЈ ВО КАВАДАРЦИ.
ОВОЈ ПРОЕКТ ИМА ЗА ЦЕЛ ДА ОБЕЗБЕДИ СОВРЕМЕН, УРЕДЕН И СЕРТИФИЦИРАН ПРОСТОР КАДЕ 
ЛОКАЛНИТЕ ЗЕМЈОДЕЛЦИ, ОРГАНСКИ ПРОИЗВОДИТЕЛИ И МАЛИ СЕМЕЈНИ БИЗНИСИ ЌЕ МОЖАТ 
ДИРЕКТНО ДА ГИ ПРОДАВААТ СВОИТЕ ПРОИЗВОДИ, БЕЗ ПОСРЕДНИЦИ – ПО ФЕР ЦЕНИ, СО ЗГОЛЕ-
МЕНА ДОВЕРБА ОД ПОТРОШУВАЧИТЕ. СО ОВОЈ КАПИТАЛЕН ПРОЕКТ ИНВЕСТИРАМЕ ВО ТРИ 
СТОЛБА – ЗДРАВЈЕТО НА ГРАЃАНИТЕ, ЕКОНОМСКАТА МОЌ НА НАШИТЕ ПРОИЗВОДИТЕЛИ И ОДРЖ-
ЛИВАТА ИДНИНА НА КАВАДАРЦИ. ОВА Е ПРОСТОР КАДЕ ЛОКАЛНОТО ДОБИВА ВИСТИНСКО ЗНА-
ЧЕЊЕ. КЛУЧНИ КАРАКТЕРИСТИКИ НА БИО ПАЗАРОТ
- ПРОСТОРИ ЗА ПРОДАЖБА НА ОРГАНСКИ ЈАТКАСТИ ПЛОДОВИ, МЕД, ПРЕРАБОТКИ И 
ДОМАШНИ ПРОЗВОДИ, СИРЕЊЕ, КАШКАВАЛ, УРДА, ПУТЕРИ ОД ЈАТКАСТИ ПЛОДОВИ И СЛИЧНО.
- ОБЈЕКТОТ ЌЕ БИДЕ ПОДЕЛЕН НА 15 ДЕЛОВНИ ЕДИНИЦИ.
- ПРОЕКТОТ Е ДЕЛ ОД ВИЗИЈАТА ЗА КАВАДАРЦИ КАКО ЕКОЛОШКИ ОДГОВОРНА И ЕКОНОМ-
СКИ ДИНАМИЧНА ОПШТИНА, КОЈА ГИ ПОТТИКНУВА ЛОКАЛНИТЕ ПРОИЗВОДИТЕЛИ, ГО СКРАТУ-
ВА СИНЏИРОТ НА СНАБДУВАЊЕ И ЈА ЗГОЛЕМУВА СВЕСНОСТА ЗА ЗДРАВИТЕ ЖИВОТНИ НАВИКИ. 
ПАЗАРОТ ЌЕ БИДЕ ИЗГРАДЕН ВО ЗОНА СО КОМЕРЦИЈАЛНА И ДЕЛОВНА НАМЕНА.

 ВО ТЕК Е РЕКОНСТРУКЦИЈА НА ГЛАВНИОТ ЦЕВКОВОД ЗА ВОДА 
ЗА ПИЕЊЕ НА ПОТЕГОТ СТРАГОВО - КРЊЕВО, СО ПОЛИЕТИЛЕН-
СКИ ЦЕВКИ ВО ДОЛЖИНА ОД 6,5 КИЛОМЕТРИ. ВО РАМКИ НА 
ПРОЕКТОТ ЌЕ СЕ ИЗГРАДИ И НОВА ХЛОРИНАТОРСКА СТАНИЦА.
ОВА Е ПРВА РЕКОНСТРУКЦИЈА НА ОВОЈ ДЕЛ ОД СИСТЕМОТ, ПО 
ПУШТАЊЕ ВО УПОТРЕБА НА СИСТЕМОТ ЗА ВОДОСНАБДУВАЊЕ 
ЛУКАР.
ПРОЕКТОТ Е ФИНАНСИРАН ОД МИНИСТЕРСТВО ЗА ТРАНСПОРТ, 
А ФИНАНСИСКАТА ВРЕДНОСТ Е 20 МИЛИОНИ ДЕНАРИ.

ТЕКОВНИ И ПЛАНИРАНИ ПРОЕКТИ



СТР.10

 8 ГОДИНИ „МОЈ ОПШТИНАР“, СЛУЖБА ВОВЕДЕНА ОД ГРАДОНАЧАЛНИКОТ МИТКО ЈАНЧЕВ СО ЦЕЛ ДА 
СЕ ПОДОБРИ КОМУНИКАЦИЈАТА МЕЃУ ОПШТИНА КАВАДАРЦИ И ГРАЃАНИТЕ.
ВО ИЗМИНАТИТЕ ГОДИНИ, „МОЈ ОПШТИНАР“ ПРЕРАСНА ВО ТИМ КОЈ СЕКОЈДНЕВНО Е НА ТЕРЕН, 
СЛУША, БЕЛЕЖИ И ПРЕНЕСУВА ЗАБЕЛЕШКИ, ПРЕДЛОЗИ И ПОТРЕБИ ДО ОПШТИНСКИТЕ СЛУЖБИ. 
ПРЕКУ НИВНАТА РАБОТА, МНОГУ МАЛИ, НО ВАЖНИ ПРОБЛЕМИ СЕ РЕШАВААТ ПОБРЗО. НО МОЈ 
ОПШТИНАР Е ЗАСЛУЖЕН И ЗА ГОЛЕМИ И ВАЖНИ ПРОЕКТИ ОД ИСКЛУЧИТЕЛНА ВАЖНОСТ ЗА 
НАШАТА ОПШТИНА.
СЛУЖБАТА УЧЕСТВУВА ВО АКТИВНОСТИ КАКО УРЕДУВАЊЕ НА ЈАВНИ ПРОСТОРИ, ЧИСТЕЊЕ НА 
ПОМАЛИ ДЕПОНИИ, СЛЕДЕЊЕ НА УРБАНИ ЗАБЕЛЕШКИ, ПОДДРШКА НА ОПШТИНСКИ АКЦИИ И 
ПОМОШ ПРИ КОМУНИКАЦИЈА СО ИНСТИТУЦИИТЕ. СЕ ТОА НЕ ГИ МЕНУВА РАБОТИТЕ ПРЕКУ НОЌ, НО 
СОЗДАВА ПОДОБАР, ПООРГАНИЗИРАН И ПОТРАНСПАРЕНТЕН СИСТЕМ.

 ЗАПОЧНАА ГРАДЕЖНИТЕ АКТИВНОСТИ ЗА ИЗГРАДБА НА НОВ СПА ЦЕНТАР, КАКО ДОГРАДБА НА 
СПОРТСКО РЕКРЕАТИВНИОТ ОБЈЕКТ – ЗАТВОРЕН БАЗЕН, НА ПОВРШИНА ОД 240 М².
СПА ЦЕНТАРОТ ЌЕ РАСПОЛАГА СО:
-  ПАРНА БАЊА
- САУНА
- ЏАКУЗИ
- ТОПЛИ ЛЕЖАЛКИ / КЛУПИ
- ДЕЛ СО ТУШЕВИ
- СОБЛЕКУВАЛНИ
- ПРОСТОРИИ ЗА МАСАЖА
- ПРЕДПРОСТОР СО ТОАЛЕТ И ТУШ ЗА МАСАЖА
- ТЕХНИЧКИ ПРОСТОРИИ
СО РЕАЛИЗАЦИЈАТА НА ОВОЈ ПРОЕКТ СЕ ПРОШИРУВА ПОНУДАТА НА ЗАТВОРЕНИОТ БАЗЕН И СЕ 
СОЗДАВААТ НОВИ МОЖНОСТИ ЗА РЕЛАКСАЦИЈА И РЕКРЕАЦИЈА.

ТЕКОВНИ И ПЛАНИРАНИ ПРОЕКТИ

 ВО ТЕК НА РЕАЛИЗАЦИЈА Е ПРОЕКТОТ ВРЕДЕН 1 МИЛИОН ЕВРА ОД МИНИСТЕРСТВО ЗА ЖИВОТНА 
СРЕДИНА И ПРОСТОРНО ПЛАНИРАЊЕ, КАКО И 300 000 ЕВРА ОБЕЗБЕДЕНИ ОД ОПШТИНА КАВА-
ДАРЦИ. ВО МОКЛИШТЕ СЕ ВРШИ ИЗГРАДБА НА ВОДОВОДНА И КАНАЛИЗАЦИОНА МРЕЖА ВО 
ДОЛЖИНА ОД 6.4 КИЛОМЕТРИ И РЕЗЕРВОАР СО КАПАЦИТЕТ ОД 150 МЕТРИ КУБНИ.

 ЕДЕН МЕСЕЦ СКИЈАЊЕ ЗАД НАС, СЕГА И НОВА ПАТЕКА!
МИХАЈЛОВО Е ПОДГОТВЕНО И АКТИВНО ВЕЌЕ ЕДЕН МЕСЕЦ, А БРОЈНИ ГРАЃАНИ ВЕЌЕ УЖИВАА НА 
СНЕГОТ И СТАЗИТЕ. ДЕНЕС ОДИМЕ ЧЕКОР НАПРЕД, КОМПЛЕТНА ЗИМСКА ПОНУДА СО ТРИ УРЕДЕНИ 
СТАЗИ: МАЛАТА СТАЗА СО ТЕПИСОН ЗА НАЈМЛАДИТЕ, СТАЗАТА „МАКЕДОНИЈА“ И ЗА ПРВПАТ НОВАТА 
СТАЗА ОД 1.200 МЕТРИ.
 СВЕЖ СНЕГ, ВИСТИНСКА ЗИМСКА ИДИЛА И УСЛОВИ ЗА СКИЈАЊЕ И УЖИВАЊЕ ЗА СИТЕ ГЕНЕРАЦИИ.

ТЕКОВНИ И ПЛАНИРАНИ ПРОЕКТИ



СТР. 12

 ПРАЗНИЧНО НАШЕТО УБАВО КАВАДАРЦИ . ДА СМЕ СЕКОГАШ ВАКА ВЕСЕЛИ И РАДОСНИ. 
ГРАДОНАЧАЛНИКОТ МИТКО ЈАНЧЕВ ПОСАКА  УБАВА И СРЕЌНА НОВА 2026 ГОДИНА.

 ТРАДИЦИОНАЛНО, ВО ПРВИТЕ МИНУТИ ОД НОВАТА ГОДИНА, ГРАДОНАЧАЛНИКОТ МИТКО ЈАНЧЕВ 
СО ПРЕТСЕДАТЕЛОТ НА СОВЕТ НА ОПШТИНА КАВАДАРЦИ Д-Р СТОЈАНЧО РАМОВ ГИ ПОСЕТИ ВРАБО-
ТЕНИТЕ КОИ БЕА НА СЛУЖБЕНА ДОЛЖНОСТ ЗА ВРЕМЕ НА НОВОГОДИШНАТА НОЌ ВО КОЛ ЦЕНТАРОТ 
НА ОПШТИНА КАВАДАРЦИ, ПОЛИЦИСКАТА СТАНИЦА, БРЗАТА ПОМОШ, ОПШТАТА БОЛНИЦА, ПРО-
ТИВПОЖАРНАТА ЕДИНИЦА И РЦ ЈУГ – ГРАНИЧНА ПОЛИЦИЈА КАВАДАРЦИ, ПРИ ШТО ИМ ВРАЧИ ПРИ-
ГОДНИ ПОДАРОЦИ КАКО ЗНАК НА БЛАГОДАРНОСТ ЗА НИВНАТА ПОСВЕТЕНОСТ И ПОЖРТВУВАНОСТ. 
ВО РАМКИ НА ПОСЕТАТА НА ОВР, ГРАДОНАЧАЛНИКОТ ОСТВАРИ СРЕДБА И СО НАЧАЛНИКОТ НА СВР 
ВЕЛЕС, БРАНЕ ПАЛАСКОВ.

НАСТАНИ



СТР. 13

 ПРВОТО НОВОРОДЕНЧЕ ВО 2026 ГОДИНА 
СО ГОЛЕМА РАДОСТ ГО ОДБЕЛЕЖАВМЕ РАЃАЊЕТО НА ПРВОТО ЖЕНСКО БЕБЕ ВО 2026 ГОДИНА. ГРАДО-
НАЧАЛНИКОТ НА ОПШТИНА КАВАДАРЦИ ОСТВАРИ ПОСЕТА, ПРИ ШТО ОСВЕН ИСКРЕНИ ЧЕСТИТКИ, БЕА 
ВРАЧЕНИ И ПРИГОДНИ ПОДАРОЦИ ЗА БЕБЕТО И МАЈКАТА. ДО СЕМЕЈСТВОТО БЕА УПАТЕНИ НАЈТОПЛИ 
ЖЕЛБИ ЗА ДОБРО ЗДРАВЈЕ, ЉУБОВ, СПОКОЈСТВО И СРЕЌНО ДЕТСТВО, А НОВАТА ГОДИНА НЕКА ДОНЕСЕ 
УШТЕ МНОГУ УБАВИ МОМЕНТИ И РАДОСНИ ВЕСТИ.
ДОБРЕДОЈДЕ ЗА НАЈМАЛАТА ЖИТЕЛКА НА КАВАДАРЦИ И ЧЕСТИТКИ ДО РОДИТЕЛИТЕ! 

 ВО КАСАРНАТА ВО ПЕТРОВЕЦ, СЕ ПОЛОЖИ СВЕЖО ЦВЕЌЕ ПРЕД БИСТАТА НА НАРОДНИОТ 
ХЕРОЈ СТРАШО ПИНЏУР. ДЕЛЕГАЦИЈА НА СОВЕТНИЦИ ОД ОПШТИНА КАВАДАРЦИ, МУЗЕЈ ГАЛЕ-
РИЈА КАВАДАРЦИ КАКО И ПРЕТСТАВНИК ОД ЗДРУЖЕНИЕТО- СЛЕДБЕНИЦИ НА БОРЦИТЕ ОД 
НОБ КАВАДАРЦИ ПРИСУСТВУВАШЕ НА ОДБЕЛЕЖУВАЊЕТО НА ПАТРОНИОТ ДЕН НА КАСАРНА-
ТА. ЖИВОТОТ И ДЕЛОТО НА СТРАШО ПИНЏУР СЕ ДЛАБОКО ВРЕЖАНИ НЕ САМО ВО ПИШАНИТЕ 
ДОКУМЕНТИ И МАТЕРИЈАЛИ, ТУКУ И ВО СВЕСТА И ПАМЕТЕЊЕТО НА МАКЕДОНСКИОТ НАРОД А 
ПОСЕБНО НА ЛУЃЕТО ОД ТИКВЕШКИОТ КРАЈ.

 ДЕЛ ОД ПОДГОТОВКИТЕ ЗА  ЗАЕДНИЧКИ БАДНИКОВ РУЧЕК ВО КАВАДАРЦИ.
СО МНОГУ ЉУБОВ, ТРУД И ХУМАНОСТ, СЕ ПОДГОТВУВА ПРАЗНИЧНАТА ТРПЕЗА ЗА СИТЕ ГРАЃАНИ.

КАВАДАРЦИ ОБЕДИНУВА СО ХУМАНОСТ

НАСТАНИ



НАСТАНИ

СТР. 14

БАДНИКОВА ПОВОРКА 2026 
ВО ПРЕСРЕТ НА НАЈГОЛЕМИОТ ПРАВОСЛАВЕН ПРАЗНИК БАДНИК, МПЦ ЗАЕДНО СО СВЕШТЕНИ-
ЦИТЕ ОД КАВАДАРЦИ, ОРГАНИЗИРАА ТРАДИЦИОНАЛНА БАДНИКОВА ПОВОРКА, ОД ХРАМОТ ,,СВ. 
ПЕТКА'' ПО УЛ. ,,ИЛИНДЕНСКА'' СЕ ДО ГРАДСКИ ПЛОШТАД КАВАДАРЦИ, НА КОЈА УЧЕСТВУВАА 
НАД 150 ДЕЦА УЧЕСНИЦИ ПРИДРУЖУВАНИ ОД СВЕШТЕНИ ЛИЦА. БЕА ПРЕЧЕКАНИ ОД ГРАДОНА-
ЧАЛНИКОТ МИТКО ЈАНЧЕВ И ПРЕТСЕДАТЕЛОТ НА СОВЕТОТ НА ОПШТИНА КАВАДАРЦИ Д-Р 
СТОЈАНЧО РАМОВ И ИМ БЕА ДОДЕЛЕНИ БАДНИКОВИ ПАКЕТЧИЊА КОИ СЕ ДОНАЦИЈА ОД КАМ 
МАРКЕТИ ВО СОРАБОТКА СО ОПШТИНА КАВАДАРЦИ И ТОПЛИ НАПИТОЦИ ПОДГОТВЕНИ ОД 
НАЈДОБРИТЕ БАРМЕНИ ВО МАКЕДОНИЈА.

 БАДНИКОВ РУЧЕК 2026!
И ОВАА ГОДИНА, ВО ДУХОТ НА ТРАДИЦИЈАТА И ХУМАНОСТА, ГО ОДБЕЛЕЖАВМЕ БАДНИК СО ЗАЕДНИЧКИ 
РУЧЕК ЗА НАШИТЕ СОГРАЃАНИ НА КОИ ИМ ЗНАЧИ ПОДАДЕНА РАКА, ТОПОЛ ОБРОК И ИСКРЕНА НАСМЕВ-
КА.
ПОДЕЛЕНИ СЕ НАД 4.500 ПОРЦИИ ПОСЕН ОБРОК, ПРИГОТВЕНИ СО ЉУБОВ И ПОСВЕТЕНОСТ ОД ВЕШТИТЕ 
РАЦЕ НА НАШИТЕ МАЈСТОРИ ВО КУЈНАТА.
ЗАТОА ШТО ВИСТИНСКАТА МАГИЈА НА БОЖИЌНИТЕ ПРАЗНИЦИ Е ВО СПОДЕЛУВАЊЕТО, СОЛИДАРНОСТА 
И ЗАЕДНИЧКИТЕ МОМЕНТИ.



СТР. 15

НАСТАНИ

 ГОЛЕМА БЛАГОДАРНОСТ ДО СИТЕ ПРОФЕСИО-
НАЛНИ ГОТВАЧИ КОИ РЕЧИСИ 12 ЧАСА 
НЕУМОРНО ГОТВЕА ЗА ДЕНЕШНИОТ БАДНИКОВ 
РУЧЕК, СО КОЈ ВО ПРЕСРЕТ НА БОЖИЌНИТЕ 
ПРАЗНИЦИ БЕА ПОСЛУЖЕНИ НАД 4500 ГРАЃАНИ. 
ПЕТТА ГОДИНА ПО РЕД, КУВАРСКАТА ФЕЛА СО 
СРЦЕ И ПОСВЕТЕНОСТ СЕ ГРИЖИ ГРАЃАНИТЕ ДА 
ДОБИЈАТ ТОПОЛ ОБРОК ЗА НАЈГОЛЕМИОТ ХРИ-
СТИЈАНСКИ ПРАЗНИК.
ИСКРЕНА БЛАГОДАРНОСТ И ДО ВИНАРИЈА 
КИМОВ, КОЈА СО СВОЈАТА КОНТИНУИРАНА ПОД-
ДРШКА И ДОНАЦИЈА НА ВИНО ЗА ГОТВАЧИТЕ, 
ДАВА СВОЈ ПРИДОНЕС И ДОПОЛНИТЕЛНА ВРЕД-
НОСТ НА ОВАА ХУМАНА ПРАЗНИЧНА ИНИЦИЈА-
ТИВА. 

 ОТВОРАЊЕ НА ЕТНО-СОБА ВО СЕЛО РЕСАВА 
ЕТНО-СОБАТА ВО СЕЛО РЕСАВА ПРЕТСТАВУВА ЖИВ СВЕДОК И 
ЧУВАР НА ТРАДИЦИЈАТА, ОБИЧАИТЕ И НАРОДНАТА МЕМОРИЈА, 
ПРЕНЕСУВАНИ ОД ГЕНЕРАЦИЈА НА ГЕНЕРАЦИЈА. ПРОСТОРОТ ИМА 
ЗА ЦЕЛ ДА ЈА ПОТСЕТИ ЈАВНОСТА НА ВРЕДНОСТИТЕ НА МИНАТО-
ТО И ЗНАЧЕЊЕТО НА КУЛТУРНИОТ ИДЕНТИТЕТ, СО ПОСЕБЕН 
АКЦЕНТ НА АВТЕНТИЧНИОТ ОБИЧАЈ НА РЕСАВСКИТЕ ЏОЛОМАРИ, 
КОЈ Е ДЛАБОКО ВКОРЕНЕТ ВО ИСТОРИЈАТА НА ОВОЈ КРАЈ.
ЦЕЛТА НА ОВАА СОБА Е ЗАЧУВУВАЊЕ, НЕГУВАЊЕ И ПРЕНЕСУВАЊЕ 
НА НЕМАТЕРИЈАЛНОТО КУЛТУРНО БОГАТСТВО НА ЦЕЛИОТ 
ТИКВЕШКИ РЕГИОН ВО НЕГОВАТА ИЗВОРНА ФОРМА, КАКО ОБВР-
СКА КОН ИДНИТЕ ГЕНЕРАЦИИ И КАКО ПОТТИК ЗА ПОНАТАМОШ-
НО ИЗУЧУВАЊЕ И ПОЧИТУВАЊЕ НА НАРОДНОТО НАСЛЕДСТВО.
МЕСНОТО НАСЕЛЕНИЕ И РЕСАВСКИТЕ ЏОЛОМАРИ ЈАВНО ИМ СЕ 
ЗАБЛАГОДАРУВААТ НА СИТЕ КОИ ДОНИРАА ЗА РЕАЛИЗАЦИЈА, А 
КАКО ПОЗНАЧАЈНИ ДОНАТОРИ ГИ ИСТАКНУВААТ: КОЖУВЧАНКА, ЦЕЦИ ПРОМ, ЉУПЧО КЕСКА 
ТРАКИНГ КАКО И НА МНОГУ ДРУГИ.

ПРВА ОФИЦИЈАЛНА РАБОТНА СРЕДБА СО 
ДИРЕКТОРОТ НА ВАРДАРСКИ ПЛАНСКИ 
РЕГИОН ЗОРАН ЈАНЕВСКИ. НА СРЕДБАТА СЕ 
РАЗГОВАРАШЕ ЗА ПОНАТАМОШНИТЕ ПЛА-
НОВИ ЗА РАБОТА НА ВПР , КАКО И СОРАБОТ-
КАТА СО ОПШТИНА КАВАДАРЦИ.
ОЧЕКУВАМЕ ПЛОДНА И УСПЕШНА СОРА-
БОТКА, КАКО СО НАШАТА ОПШТИНА ТАКА И 
СО ОСТАНАТИТЕ ОПШТИНИ ОД ОВОЈ 
РЕГИОН.



СТР. 16

НАСТАНИ
 ОБИЧАЈОТ ЏОЛОМАРИ ВО НАШИТЕ СЕЛА СЕ ПРЕНЕСУВА ОД КОЛЕНО НА КОЛЕНО И СЕ ПРЕТПОСТАВУВА 
ДЕКА Е СТАР НАЈМАЛКУ ПЕТ ВЕКА. ГРУПА ОД ПЕТНАЕСЕТИНА МАЖИ, ОБЛЕЧЕНИ ВО РАЧНО ТКАЕНИ 
КАЧУЛКИ, СО ДОЛГИ БРАДИ, ИСЦРНЕТИ ЛИЦА И ТЕШКИ КЛОПОТАРЦИ И ЅВОНЦИ НА СЕБЕ ИГРААТ УЛОГА 
НА ДРЕВНИ СТРАШИЛИШТА. ВО ОВИЕ ТАКАНАРЕЧЕНИ НЕКРСТЕНИ ДЕНОВИ, ПРЕКУ ВРЕВА И ТЕШКИ ОРА 
ГО БРКААТ ЗЛОТО И ЛОШОТО, ЗА СО УБАВО ДА ЈА ЗАПОЧНЕМЕ НОВАТА ГОДИНА.
ОВА СЕ ЏОЛОМАРИТЕ ОД СЕЛАТА РЕСАВА, БЕГНИШТЕ И СОПОТ.

 БОГ СЕ ЈАВИ
ОВАА ГОДИНА НА ПОТОПУВАЊЕТО НА ГРАДСКИОТ МОСТ КАВАДАРЦИ ЧЕСНИОТ КРСТ ВО РАЦЕТЕ НА 
КРИСТИЈАН МИТРЕВ, ДОДЕКА ВО МЕСНОСТА МОКЛИШТЕ НАЈСРЕЌНИОТ БЕШЕ ДАНИЕЛ ЛЕТНИКОВ. ИМ 
ПОСАКУВАМЕ МНОГУ ЗДРАВЈЕ, БЛАГОДЕТ И СРЕЌА, НИВ И НА НИВНИТЕ СЕМЕЈСТВА 
ПРЕД ПОТОПУВАЊЕТО НА КРСТОТ ПРЕТХОДЕШЕ БОЖЕСТВЕНА ЛИТУРГИЈА ВО ЦРКВАТА ,,СВ ДИМИТРИЈА'', 
ПО КОЈА СВЕШТЕНИТЕ ЛИЦА ЗАЕДНО СО ПОВОРКАТА ПЕЕЈЌИ ЛИТИЈА СТИГНАА ДО ГРАДСКИОТ МОСТ.

 ВО ОФИЦИЈАЛНА РАБОТНА ПОСЕТА НА ОПШТИНА КАВАДАРЦИ, БЕШЕ АМБАСАДОРОТ НА ИТАЛИЈА Г. 
ПАОЛО ПАЛМИНТЕРИ.
НА РАБОТНИОТ СОСТАНОК СЕ РАЗГОВАРАШЕ ЗА МОЖНОСТИТЕ ЗА УНАПРЕДУВАЊЕ И ЗГОЛЕМУВАЊЕ 
НА ЕКОНОМСКАТА СОРАБОТКА ПОМЕЃУ РЕПУБЛИКА МАКЕДОНИЈА И ИТАЛИЈА, ПРИ ШТО ОПШТИНА 
КАВАДАРЦИ ЌЕ ДАДЕ СВОЈ ЛОКАЛЕН ПРИДОНЕС ВО ОВОЈ ПРОЦЕС.
БЕШЕ ДОГОВОРЕНО ДЕЛ ОД КАВАДАРЕЧКИТЕ КОМПАНИИ ДА ЗЕМАТ УЧЕСТВО НА БИЗНИС-ФОРУМ КОЈ 
ЌЕ ГО ОРГАНИЗИРА ИТАЛИЈАНСКАТА АМБАСАДА, ЗАЕДНО СО ИТАЛИЈАНСКИ КОМПАНИИ ОД ВИНСКИ-
ОТ СЕКТОР.
ОВА ПРЕТСТАВУВА ПРВА ОФИЦИЈАЛНА ПОСЕТА НА АМБАСАДОРОТ НА ИТАЛИЈА НА ОПШТИНА КАВА-
ДАРЦИ И ЗНАЧАЕН ЧЕКОР КОН ПРОДЛАБОЧУВАЊЕ НА МЕЃУНАРОДНАТА СОРАБОТКА.

